
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

2005 воын Коми Республикаын челядьлысь да ныв-зонпоснилысь шойччöг котыртöм, налысь дзоньвидзалун бурмöдöм да 

найöс уджöн могмöдöм кузя öткымын юалöм йылысь

«Коми Республикаса челядь» (2003  - 2006 вояс) дыр кадся торъя мога республиканскöй уджтас йылысь» Коми Республикаса Оланпас збыльмöдöм да 2005 воын Коми Республикаын челядьлысь да ныв-зонпоснилысь шойччöг котыртöм, дзоньвидзалун бурмöдöм да найöс уджöн могмöдöм вылö Коми Республикаса Правительство шуис:

1. Индыны 2005 во вылö государственнöй заказ лöсьöдöм да иналöм кузя государственнöй закажитысьнас:

челядьлысь да ныв-зонпоснилысь дзоньвидзалун бурмöдöм, шойччöг да удж котыртöм кузя – «Коми Республикаса туризм шöрин» государственнöй öтувъя предприятие;

челядьлысь да ныв-зонпоснилысь дзоньвидзалун бурмöдöм, шойччöг да удж котыртöм кузя Коми Республика государство киын кутан учреждениеяслысь материально-техническöй подув бурмöдöм вылö – «Челядьлöн да ныв-зонпоснилöн туризм да экскурсияяс республиканскöй шöрин» челядьöс содтöд велöдан государственнöй учреждение.

2. Коми Республикаса йöзöс велöдан да тöдöмлун министерстволы:

нуöдны челядьлысь дзоньвидзалун бурмöдан лагеръяслысь удж котыртöм кузя уджтасъяслы республиканскöй конкурс.

3. Вынсьöдны Челядьлысь дзоньвидзалун бурмöдан лагеръяслысь удж котыртöм кузя уджтасъяслы республиканскöй конкурс йылысь положение содтöд серти.

4. Коми Республикаса йöзлысь дзоньвидзалун видзан да отсöг сетан министерстволы:

бура видлавны медицина боксянь челядьöс да гырысь йöзöс, кодъяс мунöны челядьлысь дзоньвидзалун бурмöдан учреждениеясö;

отсавны комплектуйтны челядьлысь дзоньвидзалун бурмöдан Коми Республика государство киын кутан учреждениеясöс медицина кадръясöн.

5. Вöзйыны Коми Республикалöн пытшкöсса делöяс министерстволы примитны мераяс челядьöс да ныв-зонпосниöс шойччанiнöдз да бöр организованнöя нуöдiгöн общественнöй пöрадок да безопасносьт могмöдöм кузя, челядьлысь дзоньвидзалун бурмöдан лагеръясын челядьлысь да ныв-зонпоснилысь безöпаснöй олöм вылö условиеяс лöсьöдöм кузя.

6. Вöзйыны государственнöй учреждениелы – Россия Федерацияса социальнöя страхуйтан фондлöн Коми Республика кузя региональнöй юкöнлы участвуйтны «Коми Республикаса челядь» (2003-2006 вояс) дыр кадся торъя мога республиканскöй уджтаслöн «Челядьлысь да ныв-зонпоснилысь во гöгöр дзоньвидзалун бурмöдöм, шойччöг да удж» уджтасувлысь мероприятиеяс збыльмöдöмын.

7. Вöзйыны меставывса асвеськöдлан органъяслы:

збыльмöдны мераяс тыр арлыдтöмъяслысь каникул дырйи дöзьöртöмлун да право торкöм öлöдöм кузя мераяс;

сöвмöдны челядьлысь да ныв-зонпоснилысь экономичнöй да бура шойччан, дзоньвидзалун бурмöдан да уджалан формаяс, котыртны уджалан да  шойччан лагеръяс, профильнöй, палаточнöй да мукöд лагер;

бура видзны челядьöс да ныв-зонпосниöс, видзны налысь олöм да дзоньвидзалун, а сiдзжö видзöдны челядьлысь да ныв-зонпоснилысь шойччан да дзоньвидзалун бурмöдан учреждениеясын пöжарысь видзчысьöм бöрся.

8. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                  В. Торлопов

Сыктывкар

2005 вося февраль 22 лун

37 №

Вынсьöдöма

Коми Республикаса Правительстволöн

2005 во февраль 22 лунся 37 №-а шуöмöн

(содтöд)

Челядьлысь дзоньвидзалун бурмöдан лагеръяслысь 

удж котыртöм кузя уджтасъяслы 

республиканскöй конкурс йылысь

ПОЛОЖЕНИЕ

1. Тайö Положениеыс урчитö челядьлысь дзоньвидзалун бурмöдан лагеръяслысь удж котыртöм кузя уджтасъяслы конкурс (водзö – конкурс) котыртан да нуöдан пöрадок да челядьлысь да ныв-зонпоснилысь дзоньвидзалун бурмöдöм, шойччöг да удж котыртöм кузя уджтасъяс бöръян критерийяс (водзö – уджтасъяс).

2.  Конкурслöн медшöр могъяс:

дасьтыны каникул кадö кагаöс быд боксянь сöвмöдöм вылö условиеяс;

бурмöдны челядьлысь да ныв-зонпоснилысь шойччöг, дзоньвидзалун да уджöн могмöдöм.

3. Конкурслöн могъяс:

бурмöдны каникул кадö челядьöс да ныв-зонпосниöс шойччöдан, найöс уджöн могмöдан да налысь дзоньвидзалун видзан формаяс;

лöсьöдны челядьлысь да ныв-зонпоснилысь во гöгöр дзоньвидзалун бурмöдöм, удж да шойччöг юкöнын уджтасъяс збыльмöдöм вылö условиеяс да пöртны олöмö найöс «Коми Республикаса челядь» (2003-2006 вояс) дыр кадся торъя мога республиканскöй уджтаслöн «Челядьлысь да ныв-зонпоснилысь во гöгöр дзоньвидзалун бурмöдöм, шойччöг да удж» уджтасув серти;

ошкыны да сöвмöдны челядьлысь да ныв-зонпоснилысь во гöгöр дзоньвидзалун бурмöдан да уджöн могмöдан выль бур формаяс.

4. Конкурс котыртысьöн лоö Коми Республикаса йöзöс велöдан да тöдöмлун министерство.

5. Конкурсын вермöны участвуйтны меставывса асвеськöдлан органъяс, Коми Республикаса министерствояс да мукöд олöмö пöртысь власьт орган, Коми Республикаса государственнöй велöдан учреждениеяс да муниципальнöй велöдан учреждениеяс, мукöд учреждение да общественнöй организация, кодъяс котыртöны челядьлысь да ныв-зонпоснилысь шойччöг, дзоньвидзалун бурмöдöм да удж.

6. Конкурс вылö примитсьöны  уджтасъяс, кодъясöс вöзйöма олöмö пöртны:

Коми Республика мутасын да сы сайын дзоньвидзалун бурмöдан стационарнöй лагеръясын;

велöдан учреждение, социальнöя доръян учреждение да дзоньвидзалун видзан учреждение база вылын лунся лагеръясын;

уджалан да шойччан лагеръясын;

туристическöй, палаточнöй да мукöд лагерын.

7. Уджтасъяслы, кодъяс участвуйтöны конкурсын, колö индыны:

уджтас ним;

организация – шыöдчысь (тыр ним, адрес, телефон);

уджтаслöн шöр могъяс да могъяс;

уджтаслöн медшöр сюрöс (тайö юкöдас колö пасйыны мероприятиеяслысь планъяс нуöдан дата индöмöн, стратегия да шуöм могъяс збыльмöдан методъяс гижöмöн);

уджтас олöмö пöртан механизмъяс (кыдзи лоö збыльмöдöма могъяссö, уджалöма збыльмöдöм вылын, кодi кутас пöртны найöс олöмö, кутшöм ресурсъясöн лоö вöдитчöма (кадръяс, велöдан да культурно-досуговöй уджтасъяс, колана оборудование, инвентар да с.в.);

уджтас олöмö пöртöмлöн виччысяна водзöс;

уджтаслöн артыштöм рöскод да сьöмöн могмöдан источникъяс, рöскод смета.

8. Уджтасъяс бöръян критерийяс:

тайö Положениелы, сылöн шöр моглы да могъяслы лöсялöм;

уджтаслöн социальнöй тöдчанлун да коланлун;

инновационнöй матыстчöм;

уджтаслöн экономика боксянь коланлун;

уджтаслöн шöр моглы да могъяслы виччысяна помшуöмлöн лöсялöм;

уджтас збыльмöдöмлöн збыльлун.

9. Медым нуöдны индöм уджтасъяслысь экспертиза да нуöдны конкурслысь кывкöртöдъяс, Коми Республикаса йöзöс велöдан да вылыс тöдöмлун министерствоöн котыртсьö конкурснöй комиссия, кытчö пырöны Коми Республикаса министерствоясöс да олöмö пöртысь власьт мукöд органöс, организацияясöс  петкöдлысьяс, кодъяс участвуйтöны уджтас сьöмöн могмöдöмын да отсалöны котыртöмын.

Конкурс нуöдан да конкурс вылö материалъяс ваян кадколаст урчитсьö Коми Республикаса йöзöс велöдан да вылыс тöдöмлун министерствоöн да йöзöдсьö йöзöс юöртан средствоясын.

Конкурс вылö материалъяссö вайöны адрес кузя: 167982, Сыктывкар, Карл Маркс улича, 210 керка, Коми Республикаса йöзöс велöдан да вылыс тöдöмлун министерство. Юалöм вылö телефонъяс: 24-25-96, 44-17-15.

10. Уджтасъяс, кутшöмъясöс бöръяс конкурснöй комиссия да вынсьöдас Коми Республикаса йöзöс велöдан да вылыс тöдöмлун министерство, лöсьöдöм ногöн пöртсясны олöмö 2005 воын челядьлысь дзоньвидзалун бурмöдан лагеръясын «Коми Республикаса челядь» (2003-2006 вояс) дыр кадся торъя мога республиканскöй уджтаслöн «Коми Республикаса челядьлысь да ныв-зонпоснилысь во гöгöр дзоньвидзалун бурмöдöм, шойччöг да удж» уджтасув серти.

Вудж. Ануфриева, 6 380 пас


